
CHOURIZOS NO HIPERMERCADO

O sector comercial perde 1.650 millóns por roubos e erros administrativos

O 51% das perdas débense a furtos da clientela e o 30%, aos empregad@s.

Un informe elaborado pola Asociación Española de Codificación Comercial (AECOC), revela a preocupación crecente do sector do comercio polo que definen como perda descoñecida, un buraco negro polo que cada minuto se lle van 2.500 euros nos artigos máis dispares.

Produtos selectos

A cesta da compra que non pasa por caixa contén un pouco de todo. Os produtos máis subtraídos nos lugares de venda son o xamón e o chourizo. Ibéricos e debidamente rebandados, que resulta máis práctico. A lista dos furtos que máis perdas ocasiona na sección de alimentación a completan os patés selectos e o xamón de pato.

Os artigos do téxtil, de música e ocio (cedes, DVD e videoxogos), de droguería, os perfumes e as bebidas. 

Máis de 30 euros

O 75% das persoas implicadas en furtos en comercios son menores de 30 anos. Os venres e os sábados son os días en que se producen máis subtraccións. O importe medio dos artigos que non pasa por caixa en cada furto supera os 30 euros. Pero non todas as perdas se producen na sala de vendas, o 20% delas teñen lugar nos almacéns e un 5% durante o transporte ó punto de venda.

Diante desta situación, as empresas de distribución demandan unha reforma do código penal que poña coto á impunidade con que se producen estas subtraccións. O marco legal neste ámbito establece un valor superior a 300 euros para consideralos furtos. Tamén demandan axudas ó pequeno e mediano comercio para afrontar o custo de instalación de sistemas de seguridade.

